Праграма факультатыўных заняткаў па краязнаўству Барысаўшчыны для  вучняў 5-9-х класаў агульнаадукацыйных устаноў  з 11-гадовым тэрмінам навучання
Уводзіны  
Кожны рэгіён Беларусі мае сваю адметную гісторыю. Шматвяковая складаная гісторыя Барысаўшчыны звязана з гісторыяй Заходняй  Еўропы і Расіі. На лёс зямлі барысаўскай паўплывала яе геаграфічнае і  геапалітычнае становішча. Знаходзячыся ў цэнтры Беларусі, наша зямля заўжды была арэнай шматлікіх войнаў, ў пажарышчах якіх загінулі многія помнікі культуры. Разам  з тым стваральная дзейнасць барысаўчан ўвабрала ў сябе элементы заходне і ўсходнееўрапейскіх культур. Жыхары горада і раёна ўнеслі свой уклад у развіццё нашай краіны. Эканоміка, культура, лад жыцця барысаўчан нясуць адбітак традыцый, якія збераглі многія пакаленні нашых продкаў.
Дадзеныя праграмы  факультатыўных заняткаў па краязнаўству Барысаўшчыны    павінны больш поўна раскрыць нявыкарыстаныя рэзервы ў структуры і арганізацыі навучання гісторыі Беларусі. Яны адлюстроўваюць комплексна – сістэматызаваны падыход да  гісторыі роднага краю як пэўнай цэласнасці, выкладзенай ва ўсёй яе шматаспектнасці. Такі падыход дазваляе разгледзіць прыродныя, эканамічныя, сацыяльныя, гістарычныя і культурныя фактары ў іх раўнапраўным узаемадзеянні. Пры распрацоўцы факультатыўных заняткаў па краязнаўству Барысаўшчыны выкарыстоўвалася канцэнтрычная структура ў навучанні, пры якой адны і тыя ж тэмы і раздзелы вывучаюцца ў нарастаючым аб’ёме і з больш глыбокім пранікненнем ў сутнасць гістарычных з’яў.  Гэта найбольш эфектыўны шлях фарміравання навуковага светапогляду ў вучняў рознага ўзросту, агульнай карціны таго асяродка, у якім пражывае чалавек, яго адносін да роднага краю не толькі  на эмацыянальным, але і на рацыянальным узроўні. Барысавазнаўства – гэта, у першую чаргу, вяртанне да сваіх каранёў, фарміраванне нацыянальна свядомай асобы, імкненне да самапазнання, разуменне адказнасці за захаванне гістарычнай спадчыны. 
Мэта факультатыўных заняткаў па краязнаўству Барысаўшчыны:
· выхаванне грамадзяніна,  патрыёта малой Радзімы, які ведае і любіць свой край, горад, вёску; выхаванне станоўчых пачуццяў да культурна – гістарычнай спадчыны барысаўскага краю;  асэнсаванне і захаванне сацыяльнага і духоўнага вопыту продкаў.
Задачы:
· засваенне вучнямі асноўных ведаў па гісторыі Барысаўшчыны; знаёмства з жыццём і дзейнасцю, духоўнай  спадчынай славутых землякоў; асэнсаванне адметнасці, самабытнасці матэрыяльнай і духоўнай культуры барысаўскага краю;

· развіцце гістарычнага мыслення,  разумення  вучнямі ўзаемасувязі гістарычных падзей і працэсаў сусветнай, айчыннай і  рэгіянальнай гісторыі; 

· стварэнне ўмоў для самастойнага набыцця вучнямі краязнаўчых гісторыка-культурных ведаў, развіцце іх інтэлектуальных і творчых якасцей.

Факультатыўныя заняткі па краязнаўству Барысаўшчыны з’яўляюцца інтэграваным курсам,  які ўключае кола разнастайных ведаў па пытаннях геаграфіі, гісторыі, этнаграфіі і фальклору, літаратуразнаўства, мастацтвазнаўства і інш., што дае магчымасць дапамагчы вучням атрымаць як мага больш поўныя веды аб мясцовасці, дзе яны нарадзіліся і жывуць.  Пры падрыхтоўцы і правядзенні   заняткаў неабходна больш ўвагі ўдзяляць самастойнай працы вучняў, вучыць іх рыхтаваць і прадстаўляць паведамленне, творчую работу (напрыклад, стварэнне фотаальбома па выбранай тэме, мультымедыйных праектаў, у тым ліку ў старшых класах – прэзентацый, і інш), праект (напрыклад, напісанне тэксту і правядзенне экскурсій па пэўнай тэматыцы), працаваць у групах, развіваць  культуру вуснага маўлення, пісьмовай мовы.  
Пры правядзенні заняткаў рэкамендуецца выкарыстоўваць карты, табліцы, ілюстратыўны матэрыял, мастацкія выданні, краязнаўчыя матэрыялы, надрукаваныя ў газетах “Гоман Барысаўшчыны”, “Адзінства” і маюць навуковую абгрунтаванасць, а таксама мультымедыйныя прэзентаціі (у тым ліку распрацаваныя на базе ІКЦ “Олимпионики”). Пры магчымасці, арганізоўваць экскурсіі ў Барысаўскі краязнаўчы музей, музеі сярэдніх школ 7, 8, 9, 17, 18,  22 г. Барысава,  школ весак Веляцічы, Наваселкі, Іканы, Зачысце і інш., а таксама наведваць ўрокі ў Барысаўскай раённай цэнтральнай бібліятэцы імя І.Х.Каладзеева, якая з’яўляецца цэнтрам краязнаўчай работы ў раёне.   

Спадзяемся, што прапанаваны факультатыўны курс “Барысавазнаўства” дапаможа вучням адчуць сябе спадкаемцамі багатай культуры і цікавай гісторыі свайго краю, вызначыць сваю жыццёвую пазіцыю ў сучасных умовах развіцця рэгіена і краіны ў цэлым, абудзіць жаданне працаваць дзеля свайго народа і Бацькаўшчыны.
Колькасць гадзін, адведзеных на азнаямленне з пэўнымі тэмамі, з’яўляецца прыкладнай і можа вар’іравацца па меркаванню настаўніка.

Расказы па  гісторыі роднага краю
Праграма факультатыўных заняткаў для вучняў 5-х класаў

 35 гадзін
Тлумачальная запіска

 Кожны куток Беларусі мае сваю самабытнасць і непаўторнасць, захаваўшы культурныя, фальклорныя, этнаграфічныя і іншыя асаблівасці. Надзвычай важна, каб чалавек ужо змалку адчуваў і ўсведамляў сябе носьбітам і спадкаемцам культурнай традыцыі, якая складалася на працягу стагоддзяў у той мясцовасці, дзе ён нарадзіўся і жыве. А гэта стане магчымым толькі тады, калі вучні будуць спасцігаць не толькі гатовыя веды пра сваю зямлю, але сур’езна зоймуцца пошукавай і даследчай працай па вывучэнню роднага краю. 

Факультатыўны курс “Барысавазнаўства”,  прапанаваны для вучняў 5-х класаў, прадугледжвае ўсебаковае вывучэнне мясцовасці: прыродазнаўчае (геаграфічнае становішча, клімат, вадаёмы, склад насельніцтва і г.д.) і культуралагічнае (этнаграфія, фальклор барысаўшчыны, традыцыі, тапаніміка і г.д.). Аб’ектамі  вывучэння і даследавання з’яўляюцца помнікі прыроды, гісторыі і культуры, вуліцы, вёскі, мястэчкі Барысаўскага раёна, а таксама сам Барысаў, яго насельніцтва, прадпрыемствы і інш.

Праграма распрацавана як уводны курс з улікам узроставых асаблівасцей вучняў 5-х класаў. 
Мэта: вызначыць адметнасці і асаблівасці прыроднага і  культурнага асяроддзя барысаўскай зямлі, выхоўваць адказнасць за захаванне гістарычнай спадчыны.
Задачы: 
· фарміраванне ўяўленняў аб розных баках жыцця свайго краю:   асаблівасцях прыроды, насельніцтва, гаспадаркі, сацыяльнага і культурнага жыцця, аб навакольным асяроддзі, шляхах яго захавання і рацыянальнага выкарыстання;
· знаёмства з гісторыяй і сучасным жыццём Барысава і Барысаўшчыны праз паданні, легенды, фальклорныя матэрыялы;

· развіццё творчага патэнцыялу вучняў, моўнай культуры.
Пры правядзенні факультатыўных заняткаў з вучнямі 5-х класаў  варта чытаць урыўкі з гістарычных кніжак, выкарыстоўваць на занятках музычныя запісы (народныя песні, песні сучасных беларускіх кампазітараў), наведваць этнаграфічныя музеі, якіх шмат на Барысаўшчыне, выставачныя залы, арганізоўваць экскурсіі і падарожжы па гістарычных мясцінах, сустрэчы з цікавымі людзьмі. Магчыма правядзенне выставы малюнкаў, міні-спектакляў, ранішнікаў з удзелам бацькоў, бабуль і дзядуль вучняў. Заняткі не павінны быць перагружаны тэарэтычным матэрыялам.  Добра, калі дзеці “адкрыюць” для сябе сваю малую Радзіму нанова, убачаць яе гісторыю, лёс праз легенды і паданні барысаўскага краю.

                                                                                        Усяго:                     35
Змест праграмы (35 гадзін)
Уводзіны (1 гадз.)

Паняцце краязнаўства. Крыніцы краязнаўчых ведаў. Карта як крыніца інфармацыі. Гісторыя вывучэння краю. Уклад знакамітых навукоўцаў у даследаванні краю

РАЗДЗЕЛ I. Барысаўшчына – мая малая Радзіма (6 гадз.)
Наш край на карце 
     Карта Беларусі, Барысава і Барысаўскага раёна. Геаграфічнае становішча: межы, плошча, адміністрацыйны цэнтр, населеныя пункты Барысаўскага раёна, “суседзі” Барысаўскага раёна. Герб, сцяг, гімн Барысава.

Насельніцтва  Барысаўшчыны  
Колькасць насельніцтва, яго прырост, нацыянальны і рэлігійны склад. Размяшчэнне па тэрыторыі раёна. Заняткі насельніцтва Барысаўшчыны.

Прырода роднага краю  
Рэкі і азёры нашага раёна, іх размяшчэнне. Гаспадарчае выкарыстанне 

(прамысловасць,  адпачынак). Геалагічная гісторыя Барысаўшчыны. Загадкі прыроды – камяні-следавікі.
 Раслінны і жывёльны свет Барысаўшчыны (колькасны склад; расліны і жывёлы, занесеныя ў Чырвоную кнігу Беларусі; жывёльны свет рэк і вадаёмаў; лясныя рэсурсы). Праблемы экалогіі. Бярэзінскі біясферны запаведнік.
 РАЗДЗЕЛ II. Загадкавы мір назваў (7 гадз.)
Тапаніміка ў краязнаўстве Барысаўшчыны
     Паняцце тапанімікі. Адметнасць гістарычнай тапаграфіі Барысава. Тры назвы горада. Паходжанне і тлумачэнне найбольш значных тапанімаў Барысаўскага раёна (Барысаў, в. Стара-Барысаў, Лошніца, Печы, Лёзна, Чэрнеўка, Мсціж, Мядоцкі край і інш.)

Гідронімы Барысаўшчыны
    Распавед пра назвы азер і рэк. Палік – мора Барысаўшчыны. Бярэзіна. Пліса, Бродня, Сха, Бобр,  Нача і інш. Страчаныя гідронімы.
Гісторыя горада ў назвах вуліц
Старыя вуліцы Барысава: мінуўшчына і сучаснасць у назвах і архітэктуры. Урбанонімы Барысаўшчыны.  
Назвы маёй мясцовасці.
РАЗДЗЕЛ III. Паданні, фальклор, традыцыі Барысаўшчыны (9 гадз.)
Паданні – народны скарб 
        Паданні: “Глухое возера”, “Камяні-пярэваратні”, “Чортаў капялюш”, “Тайны ўзвышша”, “Кадук яго бяры” і інш. Легенда пра Князь-камень. Скарб Напалеона. Ясеў камень ля Будзевічаў. Тоніна паляна.
Цудоўная скарбонка

      Загадкі, забаўлянкі, дражнілкі, прыпеўкі і інш, запісаныя ў наваколлях  Барысаўшчыны.
Традыцыі ў сямейнай абраднасці барысаўчан

      Этнаграфічная экспедыцыя: народныя абрады радзін, хрэсьбін, вяселляў на Барысаўшчыне. Ушанаванне продкаў. Крыжы-абярэгі. Радуніца.
“Ідзе Каляда, адкрывай вароты!”

       Этнаграфічная экспедыцыя: як адзначаліся раней і адзначаюцца зараз на Барысаўшчыне народныя святы Каляда, Масленіца. Вялікдзень. Купальскія абрады. Гульні. Валачобныя песні Барысаўшчыны.  Песні жніўныя, восеньскія, пазаабрадавыя і г.д.
РАЗДЗЕЛ IV. Барысаўшчына: тут жыве гісторыя   (8 гадз.)
След мінулага.     Першыя сляды знаходжання чалавека на тэрыторыі краю
   ( вёскі Вялікае Стахава і Чарневічы; Дзедзелавічы, Вяляцічы, Ратуцічы, Аздзяцічы). Версіі аб заснаванні Барысава, аб паходжанні назвы горада. 
Гісторыя Барысаўшчыны ў датах. Агляд найбольш значных падзей  ў гісторыі Барысаўшчыны ад старажытнасці да канца XVIII ст.  
Фота – лепшае люстра мінулага.  Барысаў на старых паштоўках. Выгляд вуліц і дамоў на паштоўках. Адзенне жыхароў.  Важнейшыя падзеі з жыцця горада і раёна ў фотаздымках. Развіцце фотамайстэрняў у Барысавае напрыканцы XIX-пачатку ХХ ст. Барысаўшчына ў нумізматыцы і вырабах прыкладнога мастацтва.
“У памяці Барысаў паўстае такім...” Успаміны пра Барысаў 20-30-х гг. ХХ ст. Барысаўшчына пад нямецкай акупацыяй. Градабудаўніцтва ў 50-80-я гады ХХ ст. 
РАЗДЗЕЛ V. Я – барысаўчанін! (3 гадз.)
Мая сям’я. Мая школа. Мая малая Радзіма.  Роздум пра родны горад, яго будучыню, яго жыхароў. Лёс сям’і ў лёсе вёскі, горада. 
Выніковыя заняткі (1 гадз.)

Чакаемые вынікі
У выніку вывучэння факультатыўных заняткаў вучні павінны: 

· атрымаць уяўленні аб геаграфічным становішчы барысаўскага краю, яго прыродзе, складзе насельніцтва,  найбольш значных падзеях у гісторыі Барысаўшчыны;

· умець расказаць пра традыцыі і абрады барысаўчан, ведаць легенды і паданні  барысаўскага краю, тлумачыць некаторыя геаграфічныя назвы барысаўскай мясцовасці, апісаць герб і сцяг Барысава;
· набыць уменні працаваць з картай (вызначаць месцазнаходжанне Барысава, іншых населенных пунктаў, паказваць рэкі, азёры Барысаўшчыны), збіраць і запісваць расказы пра традыцыі правядзення сямейных абрадаў, святаў.
 Рэкамендаваная літаратура:

1. Гілевіч, Ж.В., Штыхаў, Г.В., Насевіч, В.Л., Белая, Л.Ф. Дзевяць стагоддзяў Барысава. Мн., 2002
2. Гілевіч, Ж.В., Малеін, В.А. Барысаўскі краязнаўчы музей: Даведнік. Мн.,1991.

3. Барысаў: Фотаальбом, Мн.,1978.

4. Борисов. Фотоальбом. – Мн., 2008
5. Жучкевич, В.А. Краткий топонимический словарь Белоруссии. Мн., 1974
6.  Памяць. Барысаў. Барысаўскі раён. Мн., 1997
  Барысаўшчына гістарычная і сучасная
Праграма факультатыўных заняткаў для вучняў 6-х класаў

35 гадзін

Тлумачальная запіска

Барысаўшчына – край з багатай і цікавай самабытнай гісторыяй. Гэта самы буйны ў Мінскай вобласці раён з вялікім эканамічным патэнцыялам. З цягам часу мянялася аблічча Барысава. Ён рос і набываў прыкметы сучаснага прамысловага горада. Але не забываўся на сваю гісторыю. Наяўнасць помнікаў сведчыць аб культурным узроўні грамадства. На Барысаўшчыне шмат помнікаў. Найбольш дарагія для барысаўчан тыя, што звязаны з падзеямі Вялікай Айчыннай вайны. Шмат таксама “сведкаў сівой даўніны” – архітэктурных  помнікаў, будынкаў, апісанняў Барысаўшчыны ў розныя перыяды гісторыі. Менавіта з дапамогай гэтых археалагічных, пісьмовых крыніц, архітэктурных помнікаў магчыма вывучэнне гісторыі Барысаўшчыны вучнямі 6-х класаў. 
Мэта дадзеных  факультатыўных заняткаў – пазнаёміць вучняў з багатай  гістарычнай спадчынай Барысаўшчыны, сфарміраваць прадстаўленні аб асноўных этапах развіцця краю, выклікаць пачуцце гонару за сваю зямлю, родны край, з якім звязаны асабісты лёс і лёс сям’і. 

Задачы:

· засваенне вучнямі асноўных факталагічных і тэарэтычных ведаў аб важнейшых падзеях у гісторыі барысаўскага рэгіёна; 

· развіццё ў вучняў спецыяльных гістарычных уменняў, неабходных для самастойнага набыцця ведаў,  вучэбнага даследвання;

· абуджэнне і развіццё пазнавальнай цікавасці і павагі да гісторыка-культурнай спадчыны Барысаўшчыны, усведамленне яе ўнікальнасці і арыгінальнасці.
Змест дадзеных факультатыўных заняткаў дазваляе выкарыстоўваць як традыцыйныя, так і нетрадыцыйныя формы арганізацыі навучальна-пазнавальнай дзейнасці вучняў: экскурсіі, паходы аднаго дня,  складанне фотаальбомаў, стварэнне і прадстаўленне праектаў па пэўным тэмам.   
 ПРЫКЛАДНЫ ТЭМАТЫЧНЫ ПЛАН

	№ тэмы
	Назва раздзелу, тэмы
	Колькасць гадзін

	1.
	Уводзіны
	1

	2.

3.

4. 

5.


	РАЗДЗЕЛ I. Археалагічныя даследаванні   на Барысаўшчыне

Старажытныя паселішчы 

 З гісторыі заснавання горада

“У горадзе Барысаве ёсць замак земляны”

Сведкі стагоддзяў – камяні Барысаўшчыны
	2

1

1

2

	6.

7.

8. 

9.

10.
	Раздел ІІ.   Развіцце горадабудаўніцтва 
Барысаў XII-XVIII ст. 

Шляхі  Барысаўшчыны

Барысаў XIX-пачатку ХХст.   

Старэйшыя прадпрыемствы Барысава

Барысаў ХХ стагоддзя
	2
2

2

2

2

	11.

12.
 13.
	Раздел III. Помнікі сведчаць…
Старадаўні Барысаў
Памяць аб падзеях французска-рускай вайны 1812 г.   

“Змагары за волю, за лепшую долю”
	1

3

2

	14.

15.

16. 

17. 

18.
	Раздел IV.  Подзвіг барысаўчан ў гады Вялікай Айчыннай вайны

Крок у неўміручасць   

Мемарыяльныя дошкі памяці
Ніхто не забыты, нішто не забыта

Застылі ў бронзе
Вайна ў лёсе маёй сям’і
	2

2

2

1

1

	19.
20.

21.
	Раздел V. Барысаў адноўлены 
Барысаў – буйны адміністрацыйны, індустрыяльны і культурны цэнтр 

Пабрацімскія сувязі  Барысава
Выніковыя заняткі
	2

1

1


                                                                             Усяго:                      35
Змест праграмы (35 гадзін)

 Уводзіны (1 гадзіна) Асноўныя этапы развіцця барысаўскага краю.    Пісьмовыя і археалагічныя крыніцы па гісторыі Барысаўшчыны.  
РАЗДЗЕЛ I
 Археалагічныя даследаванні   на Барысаўшчыне (6  гадз.)

Старажытныя паселішчы.   Прылады працы, упрыгожванні, посуд, астаткі жытлаў, знойдзеныя пры даследванні паселішчаў Вялікае Стахава,  в. Аздзяцічы, Дзедзелавічы, Жыцькава, Кімія і інш. Капішча на Бабінай гары у в. Хорст.
З гісторыі заснавання горада. Месца першапачатковага паселішча.   Някропаль. Брылёўская знаходка. В.Тацішчаў пра заснаванне горада  Барысава. 

“У горадзе Барысаве ёсць замак земляны”.  Гісторыя Барысаўскага замка ў даследаваннях археолагаў і апісаннях сучаснікаў (А.Гваньіні,   А.Ляўданскі, Г.Штыхаў). 
Сведкі стагоддзяў – камяні Барысаўшчыны.  Барысавы камяні. “Быкі” каля в. Мсціж. Камень каля в. Будзенічы. Каменныя крыжы  каля вёскі Крынічкі (Пупелічы) і вёскі Хрост. Рэшткі каменнага крыжа каля вёскі Майсееўшчына. 
Раздел ІІ
  Развіцце горадабудаўніцтва (10 гадзін)

Барысаў XII-XVIII ст. Умацаваны дзядзінец-горад. Развіты гандлева-рамесны цэнтр.  “Перасяленне” горада. Ваенныя спусташэнні. Веерная планіроўка вуліц. Інвентар Барысава за 1732 г. 

Шляхі  Барысаўшчыны. Якімі яны былі 100, 500 і 1000 гадоў назад. Шлях на Мінск ад Вітаўта да сучаснасці: “вітоўкі”,   Пасольская дарога, Мінскі тракт, Кацярынінскі тракт. З гісторыі мастоў Барысава: драўляныя развадныя масты, аўтамабільны, чыгуначны, пешаходны.

 Барысаў XIX-пачатку ХХст.   Афармленне старажытнага цэнтра горада: рынкавая плошча,  Дом казначэйства (1807), касцёл (1806-1824), Васкрасенскі кафедральны сабор (1874),   гандлевыя рады (1908), сінагогі,   аптэка, комплекс жылых будынкаў. Забудова правябярэжнага пасада Барысава.

Старэйшыя прадпрыемствы Барысава. Запалкавыя фабрыкі “Вікторыя” і “Бярэзіна”, папяровая фабрыка “Папірус”, шкляная гута, лесапільныя заводы і інш.

Барысаў ХХ стагоддзя. Гарадскія паркі: па вул. Дзяржынскага і імя А.М.Горкага.  Помнікі У.І.Леніну. Афармленне Цэнтральнай плошчы горада. Вуліца Чапаева. Мікрараён Ватуціна. Вуліца Гагарына. Палац культуры імя А.М.Горкага.  
Раздел III
 Помнікі сведчаць…(6 гадз.)

Старадаўні Барысаў. Курганы каля в. Стара-Барысаў. Помнік князю Барысу.
Памяць аб падзеях французска-рускай вайны 1812 г.   Барысаўскі тэд-дэ-пон -“Батарэі”. Памятны знак на месцы пераправы войск Напалеона праз Бярэзіну. Помнікі на Брылёўскім полі і ў в. Студзёнка   рускім і французскім воінам. “Клады” Напалеона.  Лёс “доміка Напалеона”. 
       Падзеі вайны 1812 г. на Барысаўшчыне ў творах мастакоў, пісьменнікаў, кампазітараў. Лёс панарамы “Бярэзіна” В.Косака і Ю.Фалата.  “Нова-Барысаўскі збор кніг, рукапісаў, гравюр, планаў і карт памешчыка Мінскай губерні І.Х.Каладзеева”, прысвечаны вайне 1812 г.  
       Міжнародны дзень памяці “Бярэзіна”. Падзеі 1812 г. на Бярэзіне ў рэканструкцыі з удзелам   уніфармістаў ваенна-патрыятычных клубаў з розных краін. 
“Змагары за волю, за лепшую долю”. Помнік С.Арджанікідзе. Мемарыяльная дошка А.Хацкевічу.  Вуліцы імя І.Адамовіча, А.Трусава, П.Камінскага.
Раздел IV
  Подзвіг барысаўчан ў гады Вялікай Айчыннай вайны

   (8 гадз.)

Крок у неўміручасць. Помнік курсантам Барысаўскага танкавага вучылішча. Абяліск у гонар Маскоўска-Мінскай матастралковай дывізіі. Помнік лётнаму экіпажу лейтэнанта Н.А.Булыгіна  ў в.Весялова. Помнікі у гонар партызанскіх брыгад “Дзядзькі Колі” (в.Будзенічы), “Стары” (в.Палік),   на  Юр’еўскай сцежцы.  Помнікі загінуўшым землякам ў вёсках Касцюкі, Крычына, Глівін, в.Зембін і інш. 

Мемарыяльныя дошкі памяці. Мемарыяльная дошка піянерам-падпольшчыкам (Дом юнацкай творчасці), на месцы былога падпольнага шпіталя (гасцініца “Бярэзіна”), падпольшчыкам-чыгуначнікам (будынак чыгуначнага вакзала), падпольшчыкам хрусталевага завода, Двойчы Герою Савецкага Саюза І.Д.Чарняхоўскаму. Стэла Героям-барысаўчанам (мемарыяльны сквер па вул. Чапаева). Стэла у гонар  узнагароджання Барысава ордэнам Вялікай Айчыннай вайны I ступені (прывакзальная плошча).

Ніхто не забыты, нішто не забыта. Помнікі на месцы знішчэння патрыётаў-барысаўчан, на брацкай магіле вязняў канцлагера,   ахвярам генацыду на Барысаўшчыне. Вечны агонь  загінуўшым у Вялікай Айчыннай вайне ў мемарыяльным скверы па вул. Чапаева.
Застылі ў бронзе. Помнікі 325 воінам-вызваліцелям,  Людміле Чалоўскай,  танкаваму экіпажу Паўла Рака. Парк Герояў ў в.Іканы.
 Вайна ў лёсе маёй сям’і.
Раздел V
Барысаў адноўлены (3 гадз.)
Барысаў – буйны адміністрацыйны, індустрыяльны і культурны цэнтр.   Спецыялізацыя прамысловасці і сельскай гаспадаркі Барысаўшчыны. Сістэма адукацыі і падрыхтоўкі кадраў. Ахова здароўя. Добраўпарадкаванне быту гараджан і сялян. Рэлігійнае жыцце. Культурнае жыцце. Перспектывы развіцця горада і раёна. 

Пабрацімскія сувязі  Барысава з гарадамі Мыцішчы, Нагінск, Падольск, Малаяраславец, Белая Царква, Пазарджык, Нарва.
Выніковыя заняткі (1 гадзіна)

Чакаемые вынікі

У выніку  засваення тэм факультатыўных заняткаў вучні павінны: 

· мець уяўленні аб  асноўных этапах развіцця барысаўскага краю, аб тым, як мяняўся выгляд горада, навакольных вёсак і мястэчак на працягу стагоддзяў, што прадстаўляе сабой сучасная Барысаўшчына;
· умець расказаць пра  некаторыя археалагічныя і гістарычныя помнікі Барысаўшчыны, звязаныя з найбольш значнымі падзеямі ў лёсе краю, назваць гарады-пабрацімы Барысава;
· развіваць уменні рыхтаваць і выступаць з паведамленнямі,  прадстаўляць індывідуальную і калектыўную творчую працу (праект), апісваць сваё ўражанне ад экскурсіі, пахода, удасканальваць картаграфічныя ўменні і навыкі.
Рэкамендаваная літаратура:
Гилевич, Ж.В. Борисов и окрестности. Мн., 1986
Гилевич, Ж.В. Березина. Борисов 1812 год. Минск,   2007 (2-е выданне)
Борисов, И.С. «Сатурн» на ладони: о разведке и разведчиках. МН., 1994
Барысаў: Фотаальбом, Мн.,1978.

Борисов. Фотоальбом. – Мн., 2008
Букчин, С. Клад Наполеона. – Мн.,2005

Гісторыя Беларусі, ў 2-х ч. Мн., 1998

Дзевяць стагодзяў Барысава  / Ж.В.Гілевіч, Г.В. Штыхаў, В.Л. Насевіч, Л.Ф.Белая. Мінск,  2002
Дмитриева,  Н,, Соболь, Л. Звёзды надежды. М, 1994
Железовский, А.П. Озеро Палик помнит. МН., 1976
Мазинг, Г.Ю., Ерусалимчик, Л.Ф, Березина,год 1812-й. Мн., 1994

Очерки по археологии Белоруссии. Мн., 1972 
Памяць. Барысаў. Барысаўскі раён. Мн., 1997

Пашкевич, В.Г. Над рекой Березой. Мн.,1974
Шарков, В.А. У берегов Палика. Мн., 1985
Славутыя і знакамітыя ў гісторыі Барысаўшчыны

Праграма факультатыўных заняткаў для вучняў 7-х класаў

Тлумачальная запіска

Мэтай факультатыўных заняткаў “Славутыя і знакамітыя ў гісторыі Барысаўшчыны” у 7-м класе з’яўляецца фарміраванне светапогляду асобы, здольнай на аснове пэўных ведаў па гісторыі роднай бацькаўшчыны, праз лёсы найбольш знакамітых людзей Барысаўшчыны асэнсаваць сваё месца ў жыцці, вынайсці шляхі самарэалізацыі, выхаванне пачуцця адказнасці перад самім сабой, перад грамадствам  і дзяржавай.

Для дасягнення вызначанай мэты прадугледжваецца вырашэнне сродкамі факультатыўнага курса наступных задач:

· знаёмства з жыццём і дзейнасцю, культурнай спадчынай выдатных дзеячаў гісторыі, навукі,  лесы якіх звязаны з  барысаўскай зямлёй, а таксама лёсамі землякоў – герояў вайны і працы;

· развіццё навыкаў працы з рознымі крыніцамі інфармацыі (кнігамі, разнастайнай даведачнай літаратурай, інтэрнет-рэсурсамі) і уменняў правільна афармляць вынікі самастойнай работы;

· выхаванне грамадзянскай, палітычнай, духоўнай культуры, удасканаленне моўнай культуры вучняў.
Пры  падрыхтоўцы зместу факультатыўных заняткаў  ў 7-м класе неабходна абапірацца на тыя веды, якія былі атрыманы вучнямі ў папярэдніх класах. Вучні, ўжо знаёмыя з найбольш  значнымі падзеямі ў гісторыі горада і раёна, у 7-м класе прадоўжаць вывучаць гісторыю краю праз дзейнасць найбольш вядомых асоб, якія тым ці іншым чынам былі звязаны з барысаўскімі землямі. Факультатыў складаецца з 5 раздзелаў, кожны з каторых дзеліцца на некалькі тэм. Пры распрацоўцы тэматыкі ўлічвалася храналагічная паслядоўнасць падзей, да якіх мелі дачыненне вызначаныя асобы.
ПРЫКЛАДНЫ ТЭМАТЫЧНЫ ПЛАН

	№ тэмы
	Назва раздзелу, тэмы
	Колькасць гадзін

	1.
	Уводзіны
	1

	2.

3.

4. 

5.
	РАЗДЗЕЛ I. Гаспадары зямель барысаўскіх...  
Летапісны Барыс-Рагвалод

Вялікія князі літоўскія і каралі Рэчы Паспалітай  ў гісторыі Барысава

След роду Радзівілаў

Раманавы ў лёсе Барысава
	1

1

2

1

	6.

7.
	РАЗДЗЕЛ II.  Барысаў у нататках вандроўнікаў і вайскоўцаў 
Праездам праз Барысаў

Слава і ганьба
	1

1

	8. 

9.

10.

11.
	РАЗДЗЕЛ III.  Даследчыкі роднага краю 
“Руплівец нашай старасветчыны”

Даследчык П.М.Шпілеўскі

Іван Хрысанфавіч Каладзееў

Сучасныя даследчыкі
	2

1

2

2

	12. 
13.

14.
	РАЗДЗЕЛ IV. Назаўседы ў памяці народнай  

Ураджэнцы Барысаўшчыны -дзеячы рэвалюцыйнага руху
Акупантам не скарыліся

Ураджэнцы Барысаўшчыны – Героі Савецкага Саюза
	1

3

3

	15.

16. 

17. 

18.
19.

20.

21.
	РАЗДЗЕЛ V.  Гонар і слава Барысаўшчыны  

Ганаровыя грамадзяне Барысава
Працоўная слава Барысаўшчыны

Землякі – вучоныя

Барысаўчане - дзеячы культуры

Нашы землякі – мастакі, архітэктары

Спартыўная слава Барысаўшчыны

Абагульненне
	2

2

2

2

2

2

1


                                                                             Усяго:                      35
Змест праграмы (35 гадзін)
Уводзіны  (1 гадзіна). Пісьмовыя крыніцы  аб славутых людзях і гістарычных асобах  (летапісы, апісанні, сучасныя выданні).

РАЗДЗЕЛ I
Гаспадары зямель барысаўскіх... (5 гадз.) 

Летапісны Барыс-Рагвалод.  “Віноўнік вольнасці палачан”. Руплівец духоўнай культуры.
Вялікія князі літоўскія і каралі Рэчы Паспалітай  ў гісторыі Барысава. Прывілеі Вітаўта  “борысовцам”. Сігізмунд Аўгуст – дараванне Барысаву няпоўнага Магдэбургскага права. Прывілей Яна Казіміра 1664 г. на “права і вольнасці”.
След роду Радзівілаў. Міхаіл Радзівіл – уладар Барысаўскага замка. Маёнтак Радзівілаў у Стара-Барысаве.   Найбольш знакамітыя прадстаўнікі роду Радзівілаў.
Раманавы ў лёсе Барысава. Маёнтак “Барысаўшчызна”. Чыгунка праз Барысаў: “Исполнить по мнению меньшинства”.
РАЗДЗЕЛ II
 Барысаў у нататках вандроўнікаў і вайскоўцаў (2 гадз.)

Праездам праз Барысаў. А.Гваньіні “Хроніка Еўрапейскай Сарматыі” (1578). Англійскі вандроўнік У.Кокс. І.Г.Карб “Дзеннік падарожжа ў Маскоўскую дзяржаву” (1700-1701). С.Букчын, В.Кюхельбекер, Д.Фанвізін і інш. 
Слава і ганьба. Напалеон, Стэндаль (Анры Бёйль) і   Ф.І.Глінка аб  Бярэзінскай пераправе 1812 г.

РАЗДЗЕЛ III
 Даследчыкі роднага краю (7 гадз.)

“Руплівец нашай старасветчыны”. Я.П. Тышкевіч – асоба і спадчына. “Апісанне Бырасаўскага павета” (1847).

Даследчык П.М.Шпілеўскі. Барысаў і Лошніца ў апісаннях “Падарожжа па Палессю і беларускаму краю”.

Іван Хрысанфавіч Каладзееў: грамадскі дзеяч, прадпрымальнік, краязнаўца, калекцыянер. Сакрэты “Дома Каладзеева”. Лёс каладзееўскай калекцыі. Увекавечванне памяці.

Сучасныя даследчыкі. Вучоныя А.М.Ляўданскі, Г.В.Штыхаў, М.В.Ткачоў. Краязнаўцы  В.А.Самцэвіч. Ж.В.Гілевіч. А.Б.Розэнблюм.
РАЗДЗЕЛ IV 

Назаўседы ў памяці народнай  (7 гадз.)
Ураджэнцы Барысаўшчыны -дзеячы рэвалюцыйнага руху. А.Д. Трусаў. І.А.Адамовіч. А.І.Хацкевіч.
Акупантам не скарыліся.  Піянеры-падпольшчыкі Віця Пашкевіч, Валя Сакалова, Саша Клімковіч, Мелік Бутвілоўскі. Удзельнікі камсамольскага падполля Б.Качан, Н.Капшай, І.Барауля, ,В.Андрыеўская, Л.Чалоўская, М.Комар. Настаўнікі – ўдзельнікі Барысаўскага падполля: заслужаная настаўніца К.М.Крычэўская, Л.Філіповіч, А.Карнееў і інш.
Ураджэнцы Барысаўшчыны – Героі Савецкага Саюза: Е.С.Бялявін, М.Р.Вайнруб, Я.Р.Вайнруб, П.К.Казакевіч, М.І.Марозаў, М.Я.Рабцаў, У.Р.Рыжоў, П.Ф.Тоўсцікаў, А.К.Харчанка, С.І.Чарняк.
РАЗДЗЕЛ V
 Гонар і слава Барысаўшчыны ( 12 гадз.)
Ганаровыя грамадзяне Барысава: М.М.Афонін, А.А.Анікейчык, Д.К.Гаўручонак, М.К.Вронскі, А.І.Казлоў, А.А.Кулінковіч, Д.М.Капуцкі, М.Ф.Кузняцоў, А.В.Кулакоў, В.В.Маркаў, П.Р.Мартысюк, В.Р.Пашкевіч.
Працоўная слава Барысаўшчыны: Героі Сацыялістычнай працы Бірыч Т.В., Берман М.М., Вяржбіцкая Г.К., Дубоўскі К.М., Кажамякін А.Д., Каранеўская М.С., Кулінчык В.В., Суднікаў П.Д., Юданаў Ф.В.  Заслужаныя работнікі Беларусі. Ардэнаносцы. 

Землякі – вучоныя: прафесар П.Я.Герке, доктар фізіка-тэхнічных навук прафесар Г.Ю.Мазінг, фізік Г.П.Гурыновіч, радыёфізік У.В.Ізох, вучоныя-медыкі А.К.Казыра, І.А.Лапотка, М.В.Паўлавец, Б.С.Шкляр, прафесар Ю.П.Астроўскі, хімік М.А.Холева, доктар філалагічных навук В.Барысенка, доктар эканамічных навук Л.П.Козік і інш. 
Барысаўчане - дзеячы культуры. М.М.Клімковіч – аўтар тэкста першага гімна БССР. Кампазітар Р.П.Бутвілоўскі. Заслужаны артыст Беларусі дырыжор А.У.Фёдараў. Заслужаная артыстка Беларусі М.У.Адамейка.Заслужаная артыстка РСФСР Л.Віралайнен. Дыктар І.Л.Курган. Рэжысёр В.Я.Мазынскі. Заслужаны дзеяч культуры Ф.М.Міхайлаў. 
Нашы землякі – мастакі, архітэктары С.Мірзаян, М.Ісаёнак, М.Рыжы,    В.Шкаруба, Надзея Хадасевіч-Лежэ,   А.Анікейчык. Наведванне выставачнай залы ў БРЦБ імя І.Х.Каладззева, карціннай галерэі ў в.Зембін.
 Спартыўная слава Барысаўшчыны. Цяжкаатлет А.Арамнаў. Прадстаўнік   грэблі на байдарках і каноэ (чацверка) А.Абалмасаў. Чэмпіён рэспублікі  футвольны клуб “БАТЭ”, басктбалісткі “Бярэзіны” і інш.
 Абагульненне (1 гадзіна) 
Чакаемыя вынікі
Па выніках факультатыўных заняткаў вучні павінны:

·  ведаць прозвішчы найбольш знакамітых барысаўчан, гістарычных асоб, чый лёс быў звязаны з Барысаўшчынай, даследчыкаў барысаўскага краю;
· умець расказаць пра подзвіг барысаўчан ў гады Вялікай Айчыннай вайны,  пра  дасягненні нашых землякоў  - дзеячаў культуры, вучоных, літаратараў, мастакоў,   прадстаўнікоў барысаўскага спорту; 
· набыць навыкі працы з рознымі крыніцамі інфармацыі (кнігамі, разнастайнай даведачнай літаратурай, інтэрнет-рэсурсамі) для раскрыцця пэўнай тэмы, стварэння і прадстаўлення мультымедыйнага праекта;   умець правільна афармляць вынікі самастойнай працы.
 Рэкамендаваная літаратура:
Борисов. Фотоальбом. – Мн.: Беларусь, 2008

Гилевич, Ж.В. Борисов и окресности:Справочник-путеводитель. Мн., 1986

Дзевяць стагоддзяў Барысава / Ж.В.Гілевіч, Г.В.Штыхаў, В.Л.Насовіч, Л.Ф.Белая. –  Мн., 2002 
Дмитриева, Н., Соболь, Л. Звезда надежды. М., 1994

Друцк і Барысаў: Да юбілеяў старажытных гарадоў / Уклад. Р.І.Лянькевіч, І.П.Хаўратовіч; - Мн., 2002
Масленицына, И., Богодяж, Н. Несвижские короли.-  Мн., 1997
Мультимедийные презентации ИКЦ «Олимпионики»

Памяць. Барысаў. Барысаўскі раён. Мн., 1997

Пашкевич, В.Г. Над рекой Березой. Мн., 1974
Тарасаў, К. Памяць пра легенды. Мн. 1994
Тышкевич, Е. Описание Борисовского уезда.  Борисов, 2008  
Чаропка, В. Лесы ў гісторыі / Вітаўт Чаропка. – Мн., 2005
Энцыклапедыя Беларусі ў 6-і тамах. Т.2. Мн., 1994
Барысаўшчына: культурная спадчына

Праграма факультатыўных заняткаў для вучняў 8-х класаў

Тлумачальная запіска

Факультатыўныя заняткі “Барысаўшчына: культурная спадчына” для вучняў 8-х класаў з’яўляецца лагічным працягам папярэдніх курсаў. Праз дадзены факультатыў больш падрабязна вывучаецца дзейнасць і культурная спадчына найбольш вядомых дзеячаў навукі, культуры, адукацыі, якія нарадзіліся на Барысаўшчыне або праславілі яе сваімі дзеяннямі. 

Мэты дадзеных факультатыўных заняткаў – далучэнне вучняў да духоўных каштоўнасцяў айчыннай культуры, выхаванне патрыёта, грамадзяніна сваёй малой і вялікай Радзімы, фарміраванне павагі да культурна-гістарычнай спадчыны свайго народа, свайго краю.

Зыходзячы з вызначаных мэт, задачамі факультатыва “Барысаўшчына: культурная спадчына” з’яўляюцца:

· засваенне вучнямі ведаў аб найбольш значных здабытках культурнага развіцця барысаўскага краю, асаблівасцях развіцця регіена, самабытнасці і каштоўнасці шматвекавой культуры барысаўчан;

· стварэнне ўмоў для развіцця творчай, пазнавальнай дзейнасці вучняў, камунікатыўных навыкаў, фарміравання культуры вуснага маўлення, пісьмовай мовы;

· развіццё уменняў і навыкаў, звязаных з выкарыстаннем розных крыніц інфармацыі, складаннем канспектаў, напісаннем дакладаў, выкананнем творчых работ, у тым ліку і ў электронным варыянце.

Для паспяховага засваення праграмы факультатыўных заняткаў  павінны выкарыстоўвацца актыўныя метады навучання, якія будуць садзейнічаць эмацыянальнаму ўспрыманню   вучнямі вывучаемага матэрыялу.

Пры падрыхтоўцы і правядзенні факультатыва мэтазгодна выкарыстоўваць наступныя формы работы: практычныя заняткі, складанне літаратурнай, музычнай, тэатральнай і іншых карт Барысаўшчыны, правядзенне пешаходных  экскурсій, наведванне музеяў, выставачных залаў,  прадпрыемстваў, арганізацыя сустрэч са знакамітымі  землякамі, падрыхтоўка мультымедыйных прэзентацый, далучэнне вучняў да даследчай дзейнасці па краязнаўству.   
ПРЫКЛАДНЫ ТЭМАТЫЧНЫ ПЛАН

	№ тэмы
	Назва раздзелу, тэмы
	Колькасць гадзін

	1.
	Уводзіны
	1

	2.

3.

4. 

5. 

6.
	РАЗДЗЕЛ I.   Маўклівыя сведкі  гісторыі 
Помнікі старажытнасці

Маенткі і замкі Барысаўшчыны

Цэрквы Барысаўшчыны: гісторыя і сучаснасць

Гістарычны цэнтр - візітная картка Барысава

Архітэктура Нова-Барысава
	1

1

3

1

1

	7. 

8. 

9.
	РАЗДЗЕЛ II. Барысаў – горад музеяў 
Развіцце музейнай справы на Барысаўшчыне
Школьныя музеі – астраўкі спадчыны

Музеі працоўнай славы
	1

3

2

	10.

11. 

12. 

13.
	РАЗДЗЕЛ III. Гісторыя адукацыі на Барысаўшчыне 
Школьныя ўстановы на Барысаўшчыне ў мінулым
Развіццё адукацыі  Барысава і раёна на сучасным этапе

Гісторыя  маёй школы

Сістэма прафесійнай адукацыі на Барысаўшчыне
	2

3

1

1

	14.

15.

16. 

17. 
	РАЗДЗЕЛ IV. Святло друкаванага слова (6 гадз.)

Выдавецкая справа на Барысаўшчыне
Па старонках барысаўскіх раённых выданняў

Барысаўшчына ў кнігавыданні ХХ –XXI ст.  

Дзень беларускага пісьменства – 2008 у Барысаве
	2

2

1

1

	18.

19.

20.

21.

22.

23.
	РАЗДЗЕЛ V. Культурнае жыццё Барысаўшчыны 
Барысаўшчына тэатральная
Літаратурная карта Барысаўшчыны

Барысаў ў лёсе Я.Купалы, Я.Маўра, П.Броўкі, П.Глебкі
Барысаўшчына мастацкая

Барысаўшчына музычная

Абагульненне
	1

2

1

2

1

1


                                                                             Усяго:                      35
ЗМЕСТ ПРАГРАМЫ (35 гадзін)
Уводзіны (1 гадзіна).  
  РАЗДЗЕЛ I.   Маўклівыя сведкі  гісторыі (7 гадз.)

Помнікі старажытнасці. Барысаўскія валы. Курганныя могільнікі. Курганы і гарадзішчы Барысаўшчыны.    
Маенткі і замкі Барысаўшчыны.  Сядзібны дом у Стара-Барысаве. Дом Каладзеева. Панская сядзіба ў в. Дзедзелавічы. Палац Валовічаў у в. Мсціж. Фрагменты паркаў ў в. Будзенічы і в. Скупліна.

Цэрквы Барысаўшчыны: гісторыя і сучаснасць. Праваслаўныя і уніяцкія цэрквы.  Васкрасенскі сабор. Ільінская царква-школа. Троіцкая царква ў Бытчы, царква ў Зембіне, царква ў в.Зорычы, капліца ў Навішчына. Мсціжскае евангелле. Касцёл дамініканцаў у Зембіне. Касцелы ў Барысаве,   Дзедзелавічах. Манастыры. Сінагогі Барысава і ваколіцы.

        Мсціжскае евангелле.
Гістарычны цэнтр - візітная картка Барысава. Горадабудаўнічы ансамбль другой паловы XIX – пачатку ХХ ст. Гандлёвыя рады. Васкрасенскі сабор.
Архітэктура Нова-Барысава. Чыгуначны вакзал. Шухаўская вежа.Праспект Трубяцкога.   Каладзееўскія казармы.  
РАЗДЗЕЛ II. Барысаў – горад музеяў (6 гадз.)

Развіцце музейнай справы на Барысаўшчыне. Барысаўскі аб’яднаны дзяржаўны музей; Музей народнай славы ў в. Іканы. Дом прыроды.

Школьныя музеі – астраўкі спадчыны.   Музеі баявой  славы: “Музей міласэрнасці і мужнасці” (Барысаўскі медкаледж), музей гісторыі Барысаўскага патрыятычнага падполля (СШ № 18), музей гісторыі авіяпалка “Нармандыя-Нёман” (СШ № 9), музей савецка-афганскай вайны (гімназія № 2 г.Барысава) і інш.           Этнаграфічныя, краязнаўчыя музеі школ Барысава і раёна.
Музеі працоўнай славы: музеі заводаў БАТЭ, АГУ,  крыштальнага завода, музей гісторыі МНС і інш. Музей летчыка-касманаўта У.Каваленка ў Зачысцкай сярэдняй школе. Музей Я.Маўра ў Бытчанскай школе.
РАЗДЗЕЛ III. Гісторыя адукацыі на Барысаўшчыне (7 гадз.)

Школьныя ўстановы на Барысаўшчыне ў мінулым. Царкоўна-прыходскія школы.  Павятовыя школы і вучылішчы. Узнікненне прыватных навучальных устаноў. Жаночыя і мужчынскія гімназіі. Яўрэйскія вучылішчы. Яўрэйская рэлігійная школа. Польская школа.
 Развіццё адукацыі  Барысава і раёна на сучасным этапе. Старэйшыя школы Барысаўшчыны: Вяляціцкая (1845), Зорыцкая (1865), Жыцькаўская (1899). СШ № 1 г. Барысава (1920). Навучальныя ўстановы новага тыпу. Дзіцячыя мастацкія, музычныя, харэаграфічная, спартыўныя школы Барысава. 
Гісторыя  маёй школы.

Сістэма прафесійнай адукацыі на Барысаўшчыне. Рабфакі, ФЗА, ПТУ, ліцэі, каледжы,   філіялы вузаў.

РАЗДЗЕЛ IV. Святло друкаванага слова (6 гадз.)
Выдавецкая справа на Барысаўшчыне. Дарэвалюцыйныя прыватныя друкарні.  Дзяржаўная друкарня - УП “Барысаўская ўзбуйненая друкарня імя 1 мая”. УП “Папяровая фабрыка Дзяржзнака”.
Па старонках барысаўскіх раённых выданняў. Часопісы 20-30-х гг. “Наш край”, “Маладняк Барысаўшчыны”. Газеты “Чырвоны Беразінец”, “Камуністычная праца” (з 1992 г. – “Адзінства”), “Гоман Барысаўшчыны” і інш.
Барысаўшчына ў кнігавыданні ХХ –XXI ст.  “Памяць. Барысаў. Барысаўскі раён” (1997), “Дзевяць стагоддзяў Барысава” (2002), Друцк і Барысаў (2002) і інш.
Дзень беларускага пісьменства – 2008 у Барысаве.  Этапы падрыхтоўкі і святкавання. Адкрыцце знака-сімвала ў гонар 15-годдзя Дзён беларускага пісьменства. 
 РАЗДЗЕЛ V. Культурнае жыццё Барысаўшчыны (7 гадз.)
Барысаўшчына тэатральная.  Развіцце тэатральнай справы ў барысаўскім краі ў XIX-пачатку XX ст. Запрашае Народны тэатр “Відарыс”. Кінатэатры Барысава – былыя і сучасныя.

Літаратурная карта Барысаўшчыны. Ураджэнцы барысаўскай зямлі – паэты, пісьменнікі, літаратары: Ізі Харык, Ю.Станкевіч, В.Гігевіч, Л.Рашкоўскі, А.Лапошыч, В.Медунецкі і інш. Паэтычны клуб “Натхненне”, літаб’яднанне “Бярэзіна”, музычна-паэтычнае аб’яднанне “Белазоры”  Зембінскага ДК.

Барысаў ў лёсе Я.Купалы, Я.Маўра, П.Броўкі, П.Глебкі. Наведванне беларускімі пісьменнікамі Барысава і раёна. Творы пра барысаўскі край і яго жыхароў.
Барысаўшчына мастацкая.    Габелены Барысаўскага камбіната прыкладнога мастацтва імя А.М.Кішчанкі. Мастакі па шклу Арцёмавы. Мастак-прыкладнік А.І.Абрамава.  Дасягненні дзіцячай мастацкай школы г. Барысава. Карцінная галерэя ў в.Зембін. Выставачная зала ў цэнтральнай раённай бібліятэцы.
Барысаўшчына музычная. Узорныя і народныя  калектывы дзіцячай музычнай школы. Фальклорныя калектывы Барысаўшчыны. Сучасныя маладзёжныя гурты. Міжнародны дзіцячы фестываль “Барысаўскі прыстанак”.

Абагульненне (1 гадзіна)
Чакаемыя вынікі

У выніку вывучэння факультатыўных заняткаў вучні:
· засвойваюць веды аб культурнай спадчыне барысаўскага краю, аб дзейнасці  найбольш вядомых прадстаўнікоў навукі, культуры, адукацыі, якія нарадзіліся на Барысаўшчыне або праславілі яе сваімі дзеяннямі;

· умеюць даць характарыстыку этапам развіцця адукацыі, музейнай, выдавецкай справы на Барысаўшчыне, расказаць пра дасягненні барысаўчан у мастацтве, літаратуры, музычным і тэатральным жыцці;
· удасканальваюць уменні самастойна арганізоўваць ўласную вучэбна-пазнавальную дзейнасць, самастойна праводзіць вучэбнае даследаванне па заданай тэме, выкарыстоўваць набытыя  веды і ўменні ў паўсядзённым жыцці і практычнай дзейнасці, у тым ліку пры  стварэнні творчых індывідуальных або калектыўных праектаў.
Рэкамендаваная літаратура:
Борисов. Фотоальбом. – Мн.: Беларусь, 2008
Балябін, А. Ураджэнцам Барысава не быў, але Барысаўшчыну праславіў. – ЛіМ. 

                         № 3 ад 18 студзеня 2008 г.
Гісторыя Беларусі, ч.1-2. Мн., 1998
Гилевич, Ж.В. Борисов и окресности:Справочник-путеводитель. Мн., 1986

Дзевяць стагоддзяў Барысава / Ж.В.Гілевіч, Г.В.Штыхаў, В.Л.Насовіч, Л.Ф.Белая. – Мн., 2002

Ерусалимчик, Л.Ф., Гилевич, Ж.В. Борисов: историко-экономический очерк.  Мн., 1986
Казлоў, Л., Цітоў, А, Беларусь на сямі рубяжах. Мн. 1993
Мазинг, Г.Ю., Ерусалимчик Л.Ф. Березина, год 1812. Мн., 1991
Мастацкая энцыклапедыя Беларусі
Мультимедийные презентации ИКЦ «Олимпионики»

Памяць. Барысаў. Барысаўскі раён. Мн., 1997

Тышкевич, Е. Описание Борисовского  уезда.  Борисов, 2008  
Энцыклапедыя Беларусі. Т. 1-6, 1993-2001
Барысаўшчына: позірк скрозь стагоддзі
 Праграма факультатыўных заняткаў для вучняў 9-х класаў

35 гадзін
Тлумачальная запіска

Барысаў – адзін з буйнейшых гарадоў Мінскай вобласці і старажытнейшых гарадоў Беларусі. У гісторыі Барысава як у люстэрку адбіўся шматпакутны лёс беларускага народа, і кожная значная падзея пакінула свой адметны след. Кароткае зацішша змянялася на бязлітасныя войны. Наш горад, як і ўся Беларусь, гарэў і адраджаўся з руін і папялішчаў. Так праз няпросты гістарычны  шлях выкоўваліся асноўныя рысы барысаўчан – уменне пераадольваць цяжкасці, спачуванне чужому гору, памяркоўнасць да тых, хто прыйшоў з дабром, і непрымірымасць да захопнікаў.  
Факультатыўныя заняткі для вучняў 9-х класаў з’яўляюцца абагульняючымі пасля вывучэння розных напрамкаў развіцця   барысаўскага краю ў папярэдніх класах. 

Галоўнай мэтай дадзеных  факультатыўных заняткаў з’яўляецца далучэнне вучняў да арыгінальнай самабытнай гісторыі барысаўскага краю, выхаванне любові да малой Радзімы і асабістай  адказнасці за лёс роднай зямлі, фарміраванне каштоўнасных арыентацый навучэнцаў на аснове ідэй гуманізма, патрыятызму і грамадзянскасці.

Задачы:

· засваенне вучнямі асноўных факталагічных і тэарэтычных ведаў аб важнейшых падзеях , працэсах, заканамернасцях развіцця беларускага грамадства і барысаўскага рэгіёна; 

· развіццё уменняў і навыкаў вучняў лакалізаваць падзеі сусветнай, айчыннай і  рэгіянальнай гісторыі ў часе і прасторы; выкарыстоўваць метады вучэбнага гістарычнага даследвання, прадстаўляць вынікі самастойнай працы; фарміравання інтэлектуальных якасцей асобы вучня, яе творчых здольнасцяў;

· абуджэнне і развіццё пазнавальнай цікавасці і павагі да гісторыка-культурнай спадчыны беларускіх зямель у цэлым і Барысаўшчыны ў прыватнасці.
Для рэалізацыі пастаўленых задач   пры падрыхтоўцы і правядзенні заняткаў неабходна  выкарыстоўваць актыўныя формы і метады арганізацыі вучэбна-пазнавальнай дзейнасці вучняў, напрыклад,  правядзенне   семінараў, “круглых сталоў”, пры падрыхтоўцы да якіх вучні будуць працаваць з рознымі крыніцамі інфармацыі: дакументамі, навуковай, навукова-папулярнай, энцыклапедычнай літаратурай, а таксама электроннымі рэсурсамі. Рэкамендуецца правядзенне бібліятэчных урокаў, наведванне школьных этнаграфічных і краязнаўчых музеяў, прадпрыемстваў Барысаўшчыны, арганізацыя сустрэч з мясцовымі краяведамі, ветэранамі вайны і працы, цікавымі людзьмі, што будзе садзейнічаць усебаковаму развіццю выпускнікоў базавай школы, іх прафесійнай арыентацыі.
ПРЫКЛАДНЫ ТЭМАТЫЧНЫ ПЛАН

	№ тэмы
	Назва раздзелу, тэмы
	Колькасць гадзін

	1.
	Уводзіны
	1

	2.

3.

4. 

5. 
	РАЗДЗЕЛ I. Барысаўшчына ў складзе Полацкай зямлі, Вялікага княства Літоўскага і Рэчы Паспалітай 
Геапалітычнае становішча Барысава

Ваеннае супрацьстаянне паміж ВКЛ і Расіяй у XVI ст.
Лёс Барысава ў  войнах паміж Рэччу Паспалітай і Расіяй у сярэдзіне XVII  ст.  

Паўночная вайна ў лёсе Барысава
	1

1

1

1

	6.

7. 

8. 

9. 

10.
	РАЗДЗЕЛ II. Барысаўская зямля ў падзеях канца XVIII-пачатку ХХ ст. 
 У складзе Расійскай імперыі

Барысаўшчына ў   вайне 1812 года

Эканамічнае   развіцце Барысаўскага павета

Хвалі народнага пратэсту

Першая сусветная вайна,  інтэрвенцыі на Барысаўшчыне
	1

2

2

1

2

	11. 

12. 

13. 

14.
	РАЗДЗЕЛ III. Гады сацыялістычнага будаўніцтва (1921-1941 гг.) 

Адміністратыўна-тэрытарыяльнае ўпарадкаванне
Развіцце народнай гаспадаркі

Рост дабрабыту насельніцтва

Час супярэчнасцяў і трагізму
	1

1

1

2

	15.

16. 

17. 
18.

19.

20.
	РАЗДЗЕЛ IV. Час барацьбы і выпрабаванняў. Барысаўшчына ў гады Вялікай Айчыннай вайны 

У пачатку вайны
Нямецкі акупацыйны рэжым на Барысаўшчыне

Барысаўскае падполле

Партызанская барацьба на Барысаўшчыне

Вызваленне Барысава і раёна

Мая вёска ў гады Вялікай Айчыннай вайны
	1

1

3

2

2

1

	21.

22.

23.

24.

25.
	РАЗДЗЕЛ V. Барысаўшчына сучасная 
Адміністрацыйная структура - Барысаўскі раён
Эканамічны патэнцыял Барысаўскага раёна

Грамадска-палітычнае жыцце Барысаўшчыны

Сацыяльная інфраструктура Барысаўшчыны

Абагульненне
	1

2

2

1

1


                                                                             Усяго:                      35
ЗМЕСТ ПРАГРАМЫ (35 гадзін)
  Уводзіны (1 гадзіна)
        Перыядызацыя гісторыі краю.   Гісторыя Барысаўшчыны як састаўная частка гісторыі Беларусі і сусветнай гісторыі.

РАЗДЗЕЛ I
Барысаўшчына ў складзе Полацкай зямлі, Вялікага княства 

Літоўскага і Рэчы Паспалітай (4 гадз.)
Геапалітычнае становішча Барысава. Ваенныя паходы полацкага князя Барыса. Барысаў ў падзеях 1127 г.
Ваеннае супрацьстаянне паміж ВКЛ і Расіяй у  XVI ст.
      Стратэгічнае значэнне Барысава. Аблога Барысава ў 1508 г. Барысаў – апорны пункт войска ВКЛ у 1514 г. Спусташэнне барысаўскага краю 1519, 1534 гг. Барысаўшчына у  час Лівонскай вайны. 
 Лёс Барысава ў  войнах паміж Рэччу Паспалітай і Расіяй у сярэдзіне XVII  ст.  Бітва пад Барысавам 13 мая 1655 г. Панаванне ў Барысаве расійскіх уладаў. Партызанская вайна. Разбурэнне горада. 

 Паўночная вайна ў лёсе Барысава.
Каралеўскія грэблі. Дзеянні атрада Меншыкава. Дзеянні мясцовых  жыхароў. Вынікі ваеннага ліхалецця.
 РАЗДЗЕЛ II
 Барысаўская зямля ў падзеях канца XVIII-пачатку ХХ ст. (8 гадз.)
 У складзе Расійскай імперыі. 
        II падзел Рэчы Паспалітай. Пацверджанне Магдэбургскага права і герба. Новы статус Барысава – цэнтр Барысаўскага павета. Устанаўленне мяжы яўрэйскай аселасці і асаблівасці складу насельніцтва Барысава. 
 Барысаўшчына ў   вайне 1812 года
        Захоп Барысава французскімі войскамі. Акупацыйны парадак (грабяжы, насілле). Партызанская барацьба. А.М. Сяславін.
       Адступленне французкіх войскаў. Бітва за Барысаў. К.В.Ламберт. Бой на Брылёўскім полі.  Пераправа французаў цераз Бярэзіну каля вёскі Студзёнка. М.І.Кутузаў,  П.В. Чычагоў, П.Х. Вітгенштэйн. 

Вынікі вайны для Барысаўшчыны. 
 Эканамічнае   развіцце Барысаўскага павета. 
       Будаўніцтва Бярэзінскай воднай сістэмы. Лясны промысел. Развіццё рамесніцтва і гандлю. Эканамічны рост у другой палове  XIX ст.  Рост прамысловых прадпрыемстваў.  Суднабудаўніцтва. Уключэнне пасада Нова-Барысаў у гарадскія межы. Развіццё інфраструктуры горада. З’яўленне тэлефоннай і тэлеграфнай сувязі. Абуджэнне грамадскай свядомасці.             
Хвалі народнага пратэсту. Рэвалюцыйны рух на Барысаўшчыне ў другой палове XIX-пачатку ХХ ст. Дзеянні атрада А.Д.Трусава ў 1863 г. Л.Каменскі, М.Цюндзявіцкі. Тайныя рабочыя гурткі пачатку ХХ ст. Дзейнасць мясцовай групы РСДРП.
Першая сусветная вайна, нямецкая і польская інтэрвенцыі на Барысаўшчыне. Ваеннае становішча. Мабілізацыя, прымусовыя работы, сялянскія хваляванні 1916 г. Бежанства. Скарачэнне вытворчасці. Устанаўленне Савецкай улады ў Барысаўскім павеце. Нямецкая акупацыя. Рэквізіцыі.  Падпольныя партыйныя ячэйкі. Вызваленне ад нямецкай акупацыі. Польская інтэрвенцыя. Вызваленне і пераадоленне вынікаў вайны і інтэрвенцыі.
РАЗДЗЕЛ III
 Гады сацыялістычнага будаўніцтва (1921-1941 гг.) 
(5 гадзін)

Адміністратыўна-тэрытарыяльнае ўпарадкаванне. Утварэнне Барысаўскай акругі і Барысаўскага раёна.  
Развіцце народнай гаспадаркі. Аднаўленне і рэканструкцыя прамысловасці і гандлю. Прамысловае будаўніцтва  ў 1920-я – 1930-я гг. Стаханаўскі рух на Барысаўшчыне.  Калгасны рух. 
Рост дабрабыту насельніцтва. Добраўпарадкаванне горада. Адкрыццё аўтобуснага руху (1925 г.) Ажыццяўленне культурных пераўтварэнняў. Рост дабрабыту вёскі. Жыццё калгаснікаў. 

Час супярэчнасцяў і трагізму. Здзяйсненне палітыкі беларусізацыі на Барысаўшчыне. Развіццё краязнаўства. Перыядычныя выданні. Стварэнне першых музеяў. Пошукі “ворагаў народа”. Ахвяры сталінскіх рэпрэсій на Барысаўшчыне.  

РАЗДЗЕЛ IV
 Час барацьбы і выпрабаванняў. Барысаўшчына ў гады 
Вялікай Айчыннай вайны (10 гадз.)
У пачатку вайны. Эвакуацыя прадпрыемстваў. Абарончыя баі за Барысаў. І.З. Сусайкоў, А. І. Лізюкоў, Я.Р. Крэйзер.  Р.Ібаруры.
Нямецкі акупацыйны рэжым на Барысаўшчыне.  Нямецкі “новы парадак”. Лагеры смерці, гета ў Барысаве. Вогненныя вёскі Барысаўшчыны.
Барысаўскае падполле. Арганізацыя падпольнага руху. Дзейнасць І.А. Яраша, В.В.Карнюшка, П.Ф.Парабковіча.  Група У.Лазоўскага і І.Даўгалава.  Маладзежная група  Б.Качана. Медыкі-падпольшчыкі. Падпольная арганізацыя “Камінтэрна”. Дзейнасць  І. Казлова ў разведвальнай школе абвера “Сатурн”. Удзел барысаўскіх партызан у пакаранні гаўляйтара В. Кубэ.
Партызанская барацьба на Барысаўшчыне. Мэты, задачы дзейнасці партызан. Арганізацыя першых партызанскіх атрадаў. Барысаўска-Бягомльская партызанская зона. Дзейнасць брыгад “Дзядзькі Колі” (П.Р.Лапацін), “Стары”, “Жалязняк” і інш. Карныя экспедыцыі супраць партызан.
Вызваленне Барысава і раёна.
       Подзвіг экіпажа Паўла Рака. Удзельнікі вызвалення – авіяполкі 125 жаночы імя М.Расковай і   “Нармандыя”. Воіны – інтэрнацыяналісты ў барацьбе супраць нямецка – фашысцкіх захопнікаў на барысаўскай зямлі. Уклад барысаўчан у разгром фашысцкай Германіі.

 Мая вёска ў гады Вялікай Айчыннай вайны. 

РАЗДЗЕЛ V
Барысаўшчына сучасная (6 гадзін)
Адміністрацыйная структура - Барысаўскі раён. Тэрыторыя. Органы мясцовай улады. Кіраўніцтва раёна. 
 Эканамічны патэнцыял Барысаўскага раёна. Прадпрыемствы цяжкай прамысловасці: ААТ “Завод “БАТЭ”, РУП “Барысаўскі завод “Аўтагідраўзмацняльнік”, РУП “Барысаўскі завод агрэгатаў”. Прадпрыемствы хімічнай прамысловасці: сумеснае беларуска-германскае прадпрыемства “Фрэбар”,  ААТ “Барысаўскі завод палімернай тары “Полимиз”, ААТ “Лесахімік” і інш. Знешнеэканамічныя сувязі. Сумесныя прадпрыемствы. Прадпрыемства харчовай галіны. Сельскагаспадарчыя прадпрыемствы. Аграгарадкі “Стара-Барысаў”, “Лошніца”, “Неманіца” і інш. Прадпрымальніцтва.
 Грамадска-палітычнае жыцце Барысаўшчыны. Маладзежныя і дзіцячыя арганізацыі Барысаўшчыны. Грамадскія арганізацыі: раёная арганізацыя ветэранаў, аб’яднанне “Беларускі савет афіцэраў”, згуртаванне воінаў-афганцаў “Памяць”, Барысаўскі гарадскі савет жанчын,  абшчыны “Свет меноры” і польскай культуры і інш. Клуб уніфармістаў. СМІ: перыядычныя выданні, мясцовае тэлебачанне. Барысаў у Інтэрнэце.   
   Сацыяльная інфраструктура Барысаўшчыны. Сацыяльны склад насельніцтва. Сацыяльнае забеспячэнне. Фонд сацыяльнай дапамогі малазабяспечаным жыхарам “Надзея”.  Сістэма аховы здароўя – лекавыя установы, санаторыі-прафілакторыі Барысаўшчыны. Дзіцячыя летнікі.
 Абагульненне (1 гадзіна)
Чакаемыя вынікі
У выніку выкладання факультатыўных заняткаў “Барысаўшчына: позірк скрозь стагоддзі” вучні павінны:

· засвоіць  веды аб асноўных перыядах развіцця і галоўных падзеях у гісторыі барысаўскага краю, асаблівасцях сацыяльна-эканамічнага, грамадска-палітычнага, культурнага жыцця Барысаўшчыны на сучасным этапе;  

· разумець  ўзаемасувязь гістарычных падзей і працэсаў сусветнай, айчыннай і  рэгіянальнай гісторыі;
· авалодаць  паняційным апаратам, першапачатковымі навыкамі даследчай дзейнасці па краязнаўству, уменнямі ажыццяўляць збор, сістэматызацыю і абагульненне факталагічнага матэрыялу, рабіць прэзентацыю вынікаў самастойнага доследу, індывідуальнай і калектыўнай пазнавальнай дзейнасці;
· умець выкарыстоўваць набытыя веды і навыкі ў практычнай дзейнасці і паўсядзённым жыцці, у фарміраванні асабістай сістэмы каштоўнасцей і каштоўнасных арыенціраў.

